
NASIONAL KES POLITIK PENDIDIKAN WILAYAH

Oleh Johari Ibrahim - Mac 5, 2021 @ 7:32pm
joib@bh.com.my

Perdana Menteri, Tan Sri Muhyiddin Yassin dan Raja Arab Saudi, Raja Salman Abdulaziz
Al-Saud.

KUALA LUMPUR: Perdana Menteri, Tan Sri Muhyiddin Yassin, akan
mengadakan lawatan rasmi ke Arab Saudi dan Emiriah Arab Bersatu
(UAE) bermula esok hingga 11 Mac ini dalam usaha memperkasa
hubungan dua hala dengan negara Asia Barat berkenaan membabitkan
pelbagai bidang terutama dalam hal ehwal Islam dan perdagangan.

Ini adalah lawatan rasmi pertama Perdana Menteri ke Arab Saudi sejak
beliau dilantik pada 1 Mac 2020 atas jemputan Raja Arab Saudi, Raja
Salman Abdulaziz Al-Saud pada April 2020.

Perdana Menteri dijangka diberikan sambutan rasmi di Istana Yamamah,
Riyadh pada 9 Mac sebelum menghadap secara maya ke atas Raja
Salman, pertemuan dengan Putera Mahkota Arab Saudi, Putera

Mohammed Salman Abdulaziz Al-Saud; Timbalan Perdana Menteri dan
Menteri Pertahanan Arab Saudi selain hadir pada majlis menandatangani
memorandum persefahaman serta majlis makan rasmi.

Di UAE pula, Perdana Menteri dijangka mengadakan pertemuan dengan
Putera Mahkota Abu Dhabi, Sheikh Mohamad Zayed Al Nahyan; Naib
Presiden dan Perdana Menteri UAE, Sheikh Mohammed Rashid Al
Maktoum dan Timbalan Panglima Tertinggi Angkatan Tentera UAE.

Kementerian Luar dalam satu kenyataan berkata atas dasar keakraban
dan hubungan yang telah terjalin sekian lama di antara kedua-dua negara,
Malaysia memenuhi jemputan daripada Arab Saudi itu.

Lawatan berkenaan dikendalikan dengan prosedur operasi standard
(SOP) yang ketat yang dipersetujui oleh Kementerian Kesihatan Malaysia
(KKM), Majlis Keselamatan Negara (MKN) serta Kementerian Kesihatan
Arab Saudi dan Kementerian Kesihatan dan Pencegahan UAE.

"Perdana Menteri adalah ketua kerajaan pertama dijemput oleh Raja
Salman Abdulaziz Al-Saud untuk mengadakan lawatan rasmi ke Arab
Saudi susulan dari Persidangan Al-Ula pada 5 Januari 2021," katanya.

Sebagai sebuah negara Muslim yang moden dan progresif, hubungan
kedua-dua negara merangkumi spektrum kerjasama yang luas termasuk
termasuk perdagangan, pelaburan, hal ehwal Islam,

pendidikan dan hubungan sesama manusia.

"Justeru, lawatan ini bukan sekadar memberi peluang kepada kedua-dua
negara untuk memperkukuhkan kerjasama sedia ada, malah turut
memberi peluang untuk menjalin peluang kerjasama baharu di dalam
pelbagai bidang seperti teknologi dan inovasi, serta kerjasama dalam
bidang tenaga.

"Pengstrukturan semula ekonomi Arab Saudi yang sedang dilaksanakan
berpandukan Visi 2030, telah memperluaskan lagi skop peluang
kerjasama antara Malaysia-Arab Saudi," katanya.

Lawatan Perdana Menteri ke Arab Saudi yang dianggap penting bakal
memberi tumpuan kepada sembilan fokus dalam rangka
memperkukuhkan lagi hubungan dua hala selain meneroka peluang
kerjasama baharu ke peringkat lebih strategik.

Ini termasuk menubuhkan Jawatankuasa Strategik Peringkat Tertinggi
(HLSC) peringkat Menteri Luar Negeri sebagai platform menyeluruh
hubungan dua hala yang membuka ruang kepada perundingan berkala di
antara Malaysia dan Arab Saudi dalam pelbagai bidang, antaranya, isu
politik keselamatan antarabangsa, pemulihan ekonomi pasca COVID-19,
urusan Haji dan Umrah, keselamatan makanan dan perdagangan minyak
kelapa sawit.

Selain itu, lawatan Muhyiddin juga memberi tumpuan kepada pemacuan
kerjasama dalam bidang sains dan teknologi yang akan menyumbang
kepada kepentingan strategik dan ekonomi kedua-dua negara.

Ia termasuk cadangan penubuhan Pusat Inovasi Teknikal Malaysia–Arab
Saudi yang akan menjadi platform bagi menggalakkan kolaborasi di
antara kedua-dua negara dalam kerjasama pembangunan bandar pintar,
kecerdasan buatan (AI) dan Revolusi Industri Keempat (IR 4.0).

Selain itu, aspek pengukuhan kerjasama dalam bidang Haji dan Umrah
dengan pemeteraian inisiatif 'Mecca Road Service' akan turut diberi
perhatian yang akan memudahkan proses prapelepasan

jemaah Haji dan Umrah Malaysia, seperti urusan penerbangan, semakan
visa dan pasport, prosedur kastam dan urusan logistik lain.

Perbincangan itu akan turut membabitkan isu kuota Haji, serta prosedur
Haji dan Umrah bagi jemaah dari Malaysia.

Aspek peningkatan perdagangan dan pelaburan dua hala dijangka turut
disentuh termasuk dalam sektor minyak dan gas serta tenaga boleh
diperbaharui yang akan membabitkan kerjasama dalam bidang teknologi
baharu, seperti hidrogen, tenaga angin dan penangkapan karbon.

Kedua-dua negara akan turut berkongsi maklum balas berkaitan usaha
menghadapi COVID-19 termasuk kesannya kepada sosioekonomi kepada
kedua-dua negara.

Dalam aspek perdagangan, perbincangan dijangka bertumpu kepada
meneroka pasaran baharu bagi eksport kelapa sawit di Arab Saudi, serta
rantau Asia Barat dan Afrika selain pengukuhan kerjasama dalam bidang
industri halal antara badan persijilan kedua-dua negara.

Selepas Arab Saudi, Perdana Menteri akan mengadakan lawatan rasmi ke
UAE pada 9 Mac hingga 11 Mac yang mana akan menumpukan usaha
peningkatan hubungan dagang kedua-dua negara selaras dengan
kedudukan negara berkenaan sebagai rakan dagang terbesar Malaysia di
Asia Barat.

"Kedudukan UAE yang juga hab perdagangan dan kewangan
antarabangsa menjadikan UAE sebagai rakan yang penting bagi Malaysia
untuk meneroka pasaran baharu, manakala Malaysia adalah negara pintu
masuk yang penting bagi produk dan perkhidmatan dari UAE ke Asia
Tenggara," katanya.

Berikutan cabaran pandemik COVID-19, lawatan ini akan menjadi
pemangkin kepada daya tahan dan pertumbuhan, terutamanya dalam
bidang perdagangan dan pelaburan, pertanian dan keselamatan makanan,
kesihatan dan pertukaran diplomasi

Di UAE, Perdana Menteri akan menyentuh usaha memperkukuh hubungan
dua hala sedia ada selain meneroka peluang kerjasama baharu dalam
pelbagai bidang.

Ia termasuk berkaitan kerjasama dalam fasa pemulihan wabak menerusi
teknologi, inovasi dan ekonomi.

Satu Memorandum Persefahaman mengenai Penubuhan Kerjasama
Diplomasi Makanan Malaysia-UAE

dijangka turut dimeterai.

Perdana Menteri akan turut menyentuh mengenai pengukuhan kerjasama
dalam industri minyak dan gas

termasuk kerjasama antara peserta industri dari Malaysia dan UAE dalam
kegiatan perniagaan sedia ada, serta potensi peluang dalam sektor
huluran (upstream) dan hiliran (downstream).

Antara perkara lain yang akan turut diberi tumpuan ialah penubuhan Kursi
Sheikh Zayed bin Sultan Al Nahyan di Institut Kajian Strategik dan
Antarabangsa Malaysia (ISIS) yang diwujudkan bagi menggalakkan
pemahaman dan hubungan antara kedua-dua negara di samping
mempromosikan konsep tadbir urus baik, tanggungjawab terhadap alam
sekitar dan toleransi antara agama.

IKUTI KAMI DI:

   

BERITA
BHPLUS
Nasional
Kes
Politik
Pendidikan
Wilayah

SUKAN
DUNIA
HIBURAN
BISNES
RENCANA
WANITA
HUJUNG MINGGU

MULTIMEDIA
Foto
BHTV
Infogra�k

LANGGAN
Akhbar Digital
Akhbar BH

PERKHIDMATAN
Iklan Web
1Klassi�eds
NSTP KLiK

https://www.googleadservices.com/pagead/aclk?sa=L&ai=Cz2US0HxFYO-pPLGDssUPi_Kg4A-M5_vfYfniu-GUDcPYldSqCRABIOfd4G5gy5O2jpAwoAH5su7YAcgBA6kCx2NJby14kD7gAgCoAwHIAwiqBMkCT9A0T48IDLAs54caQf6uXNrAeqeZUiTdDNO2GimPfcgDnD6TUEsO88WZ7X6ZYhzHW0TLDtjbOaDNQTzHLz-HPvxkyDwDm5RaSF3OtZDBA1mBow74aNVt99pIPp3taYzZkvuFR4LaVLnjil74OoByZJ5caT6-1xFb3fDSwcLwNC_qrHSh1IoC9B4E6fF4hoPx2FHWvNSAcp_pjHx2L94L7bKU_-BS9Q96iVqGA_hliK7bumRLlSzziHB4OfyCgvh3CxKzEu5V6qzOVhb8pN2tz3rZzPidr9vX4JRNXbDs3bXWTqv6JggZmdn2iyVCJFxfC6e4f8LqGC90ujTNEvbkR3fL9AR082YyOj99RFzPb6LfzfxPEvfVxOlCfCnR04-ubGJj9HIxNg0DdjwZB1fyCUb2Rouy-X7V-vq2buDD5fYkZB2ErpIttpvABJyso9WvA-AEAZAGAaAGA4AH78yRpwKIBwGQBwKoB9XJG6gH8NkbqAfy2RuoB47OG6gHk9gbqAe6BqgH8OAbqAfulrECqAemvhuoB-zVG6gH89EbqAfs1RuoB5bYG9gHAdIIBggAEAIYDfIIG2FkeC1zdWJzeW4tMzIzMTE5NTk3NzcxMTcwMLEJPttpuSz11jiACgOYCwHICwG4DAHYEwM&ae=1&num=1&cid=CAMSeQClSFh3nunAEZbGYHLomRUkVgmWWD01RPzw77Pk71LKgFJbTwVBVogEPXHSBjjPUs9CErA6IH1p6dCBcgIUV2JvObxxGYna9b4LnFBGUiBk6Fc4m0HIAMFVvyq-syHmn1wdOitZ7Mh_FzXbV18Ytj9CVcjfQ2W9shg&sig=AOD64_2UfvRbc1vQ64oyjMtwcz3tNQGWHw&client=ca-pub-8731210765202237&nx=CLICK_X&ny=CLICK_Y&nb=2&adurl=https://www.youtube.com/watch%3Fv%3D03RKoZ4Nhbk
https://www.bharian.com.my/berita/nasional/2017/02/253387/kl-riyadh-digesa-tangani-cabaran-dihadapi-umat-islam
https://www.bharian.com.my/berita/nasional/2021/03/793233/pm-mula-lawatan-ke-arab-saudi-dan-uae
https://www.bharian.com.my/berita/nasional/2021/02/787911/malaysia-saudi-muktamad-penubuhan-jawatankuasa-strategik-peringkat
https://www.bharian.com.my/berita/nasional/2017/02/253275/lawatan-buka-lembaran-baharu
https://www.facebook.com/bhonline
https://twitter.com/bharianmy
https://instagram.com/beritaharian
https://www.youtube.com/user/BHOnlineTV
https://apps.apple.com/us/app/berita-harian/id1034150140?utm_campaign=fp&utm_medium=web&utm_source=bh
https://play.google.com/store/apps/details?id=com.nstp.bh&utm_source=bh&utm_campaign=fp&utm_medium=web
https://apps.apple.com/us/app/bh-digital/id527165548?utm_campaign=fp&utm_medium=web&utm_source=bh
https://play.google.com/store/apps/details?id=team.vc.berberita&utm_source=bh&utm_campaign=fp&utm_medium=web
https://www.bharian.com.my/berita
https://www.bharian.com.my/berita/nasional/2021/03/793083/bhplus
https://www.bharian.com.my/berita/nasional
https://www.bharian.com.my/berita/kes
https://www.bharian.com.my/berita/politik
https://www.bharian.com.my/berita/pendidikan
https://www.bharian.com.my/berita/wilayah
https://www.bharian.com.my/sukan
https://www.bharian.com.my/dunia
https://www.bharian.com.my/hiburan
https://www.bharian.com.my/bisnes
https://www.bharian.com.my/rencana
https://www.bharian.com.my/wanita
https://www.bharian.com.my/hujung-minggu
https://www.bharian.com.my/foto
https://www.bharian.com.my/foto
https://www.bharian.com.my/bhtv
https://www.bharian.com.my/infografik
http://digital.nstp.com.my/bh/
http://digital.nstp.com.my/nst/includes/shop/list_products.jsp?testata=berberita&id=berberita
javascript:;
https://www.bharian.com.my/
http://www.1k.com.my/
https://klik.com.my/


2021 © BH, New Straits Times Press (M) Bhd. A part of Media Prima Group
Redaksi Disclaimer Notis Perlindungan Data Peribadi

Akhbar BH

https://www.bharian.com.my/redaksi
https://www.bharian.com.my/disclaimer
https://www.bharian.com.my/data-peribadi
http://digital.nstp.com.my/nst/includes/shop/list_products.jsp?testata=berberita&id=berberita

